ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Ներկայիս իրավիճակը և իրավական ակտի ընդունման անհրաժեշտությունը 
Օգոստոսի սկզբին Սլովենիան բախվել է իր պատմության ընթացքում ամենաաղետալի ջրհեղեղին, որի հետևանքով տուժել է երկրի գրեթե երկու երրորդը: Սլովենիայի վարչապետ Ռոբերտ Գոլոբը տեղեկացրել է, որ ավերիչ ջրհեղեղի պատճառած վնասը գնահատվում է շուրջ 500 մլն եվրո: 
Հորդառատ անձրևների պատճառով գետերը դուրս են եկել ափերից, ինչը հանգեցրել է երկրի կենսական նշանակության ենթակառուցվածքների ավերմանը: Հազարավոր մարդիկ ստիպված են եղել լքել իրենց տները: Սլովենիայի կառավարությունը ձեռնարկել է արագ, կոնկրետ և արդյունավետ միջոցներ՝ ջրհեղեղի հետևանքերի վերացման ուղղությամբ: Ստեղծված իրավիճակում արագ արձագանքել են Սլովենիայի ԵՄ գործընկերները՝ պատրաստակամություն հայտնելով տրամադրել անհրաժեշտ օգնություն:
Կարևորելով բնական և մարդածին աղետների դեմ համարժեք արձագանքը և քայլերը՝ ՀՀ ԱԳ նախարար Արարատ Միրզոյանը վերահաստատել է ջրհեղեղի հետևանքերի վերացման նպատակով Սլովենիային աջակցելու Հայաստանի պատրաստակամությունը:
Նախատեսվում է Սլովենիային աջակցել 50,000 եվրոյին համարժեք ՀՀ դրամով 2023թ պետական բյուջեի 1128  «Օտարերկրյա պետություններում ՀՀ դիվանագիտական ծառայության մարմինների գործունեության կազմակերպում և իրականացում» ծրագրի 11001 «Օտարերկրյա պետություններում և միջազգային կազմակերպություններում հավատարմագրված ՀՀ դիվանագիտական ծառայության մարմինների գործունեության իրականացում» միջոցառումով հատկացված գումարներից:   

2. Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ արտաքին գործերի նախարարության կողմից:

3. Նախագծի ընդունման կապակցությամբ լրացուցիչ ֆինանսական միջոցների անհրաժեշտությունը և պետական բյուջեում ծախսերի և եկամուտների էական ավելացման կամ նվազեցման մասին

Նախագծի ընդունման արդյունքում  ՀՀ 2023 թվականի պետական բյուջեի եկամուտների և ծախսերի ծրագրային ցուցանիշներում փոփոխություններ չեն առաջանալու: 
5. Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության 2021-2026թթ. ծրագիր. 
Կապը ռազմավարական փաստաթղթերի հետ բացակայում է:

